
1.Ներածություն

Վերջին շրջանում օտար լեզվի դասավանդման խնդիրները նոր

մարտահրավերներ են առաջադրում արդի տեսաբաններին, քանի որ նոր

տեխնոլոգիաներով համալրված այս դարաշրջանում ուսուցման զանազան

մեթոդների ճիշտ ընտրությունից և համակցումից է կախված ուսումնառության

արդյունավետությունը։ Լեզվի կարևորագույն գործառույթը մարդկանց միջև

իմաստալից հաղորդակցություն ապահովելն է։ Սա նշանակում է, որ

հաղորդակցությունը արտահայտվելու համար հիմնական գործիք է հանդիսանում,

որով կարելի է հասկանալ դիմացինի հույզերն ու զգացողությունները,

մտադրություններն ու գաղափարները։ Հետևաբար, հարկ է մեծ ուշադրություն

դարձնել խոսակցական հմտությունների զարգացմանը, որը պետք է իրականացնել

իրատեսական համատեքստերում։ Ինչու է այդքան կարևոր իրական համատեքստի

առկայությունը, քանի որ կան շատ մարդիկ, ովքեր ունեն մեծ բառապաշար,

տիրապետում են բոլոր քերականական կանոններին, սակայն ձախողում են

հասկանալ կամ կիրառել տվյալ բառերը կամ քերականական կանոնները

գործնականում։ Այդ իսկ պատճառով մի շարք լեզվաբաններ նշում են, որ

անհրաժեշտ է լեզուն ուսուցանել կապելով այն իրական կյանքի հետ։

Իմ աշխատության նպատակն է առաջարկել թե ինչպես կարելի է

սովորեցնել լեզուն գործնականում կիրառել՝ գործի դնելով լեզվուսուցման մեջ

վերջերս լայն տարածում ստացած առաջադրանքի վրա հիմնված մոտեցումը

(Task-based Langauge Approach)։

Հետազոտության խնդրի արդիականությունը պայմանավորված է կրթության

բովանդակության պահանջներով, ըստ որի կարևորվում է ձևավորել օտար լեզվին

տիրապետող անձ, որն ունակ է հաղորդակցության ժամանակ ակտիվ

սոցիալական դերակատար լինելը, ճանաչել աշխարհը և այլ մշակույթներ, իր

մշակույթը ներկայացնել այլ լեզուներով, հանդես գալ որպես ստեղծագործ և

քննական մտածողությամբ օժտված անհատ, համագործակցել անձնական,

խմբային, համայնքային և հասարակական հնչեղության հարցերի լուծման

նպատակով։

Ելնելով իմ դպրոցում դասավանդելու փորձառությունից՝ ականատես եղա մի

իրավիճակի, երբ աշակերտները կարողանում են լրացնել քերականական որոշ

առաջադրանքներ, բայց չեն կարողանում իմաստալից խոսք կապակցել։

Ուսումնասիրելով լեզվուսուցման մի շարք մեթոդներ եկել եմ այն եզրահանգման,

որ սովորողները կարող են կիրառել իրենց ծանոթ բառերն ու քերականական

կանոնները, եթե հնարավորություն են ունենում դրանք կիրառել իրենց խոսքում

կոնկրետ իրավիճակներում որևէ խնդիր լուծելիս։

Գրական ակնարկ

Մեթոդաբանական գրականության մեջ տարբերակվում են լեզվուսուցման

մի շարք առանցքային մոտեցումներ՝ հաղորդակցական (communicative

approach), ֆիզիկական արձագանքման մեթոդ (total physical response), ուղղակի

մեթոդ (the direct method), առաջադրանքի վրա հիմնաված ուսուցում

(task-based language learning), հուշամարզողական մեթոդ

(sugguestopedia), լռության մեթոդ (silent way), իրադրային մեթոդ (the situated

learning) և այլն։ Քանի որ անգլերեն սովորելը կամ ուսուցանելը այդքան էլ հեշտ

գործընթաց չէ, լեզվի ուսուցիչների համար իրենց ունեցած հմտությունները

սովորողներին փոխանցելիս մի շարք դժվարություններ կարող են առաջանալ։

Այս առումով վերջերս անգլերենը որպես երկրորդ լեզու ուսուցանելիս լայն

տարածում է գտել առաջադրանքի վրա հիմնված մեթոդը (Task-based language

teaching), որը մեծապես նպաստում է սովորողների կողմից նոր լեզվական

կառույցների յուրացմանը, և այդուհետ դրանց կիրառմանը իրական կյանքին

առնչվող համատեքստերում։

Անգլերեն լեզվի հետազոտողները և լեզվի ուսուցիչները երկուսն էլ ձգտում

են սովորողների կողմից լեզվի օգտագործման նմուշներ ստանալ:

Հետազոտողների շրջանում այս նմուշներն անհրաժեշտ են ուսումնասիրելու

համար, թե ինչպես է տեղի ունենում երկրորդ լեզվի ուսուցումը: Ուսուցիչների

դեպքում այս նմուշները ծառայում են որպես միջոց, որով սովորողներին կարելի

է օգնել սովորել և որպես ապացույց, որ հաջող ուսուցում է տեղի ունենում:

Ավելին, և՛ հետազոտողները, և՛ ուսուցիչները գիտակցում են, որ իրենց ընտրած

նմուշները կարող են տարբեր լինել՝ կախված այն աստիճանից, թե որքանով են

սովորողները կենտրոնանում լեզուն ճիշտ օգտագործելու վրա՝ ի տարբերություն

պարզապես հաղորդագրություն հաղորդելու: Օրինակ, դատարկ լրացման

վարժությունների միջոցով ստացված նմուշները, հավանաբար, կենտրոնացնում

են սովորողների ուշադրությունը ճշգրտության վրա, մինչդեռ որոշ

հաղորդակցական գործունեության միջոցով ստացված նմուշները ավելի

հավանական է արտացոլեն, թե ինչպես են սովորողները օգտագործում

անգլերեն լեզուն հաղորդակցության համար:

Հետևաբար, հարց է առաջանում, թե ինչպես կարող են առաջանալ լեզվի

օգտագործման այս իմաստակիր նմուշները կամ կառույցները: Այն միջոցները,

որոնք ծառայում են որպես լեզվի ուսուցման նմուշներ հանդիսանում են “tasks”,

այսուհետ՝ առաջադրանքներ։ Հետևաբար, 3առաջադրանքները կենտրոնական

տեղ են զբաղեցնում անգլերեն լեզվի ոսուցման ընթացիկ

հետազոտություններում և նաև լեզվի մանկավարժության մեջ: Սա ակնհայտ է

առաջադրանքի վրա հիմնված ուսուցմանը (Task based teaching) վերաբերող

վերջին հրապարակումների մեծ թվով պայմանավորված (օրինակ՝ Willis 1996;

Skehan 1998; Lee 2000; Language Teaching Research Vol. 4.3,

2000; Bygate et al. 2001):

Տարբեր հեղինակներ տարբեր կերպ են նկարագրում առաջադրանքները՝

ըստ դասավանդման համատեքստի: Օրինակ, լեզվաբան 4Նունանը (1989 թ.)

նկարագրում է հաղորդակցական առաջադրանքը (communicative task) որպես մի

աշխատանք, որը ներգրավում է ուսանողներին հասկանալու, ստեղծագործելու

կամ համագործակցելու որևէ խնդրի շուրջ՝ կիրառելով իմաստակիր լեզվական

կառույցները: Նունանը (1989) ավելացնում է, որ երբ ուսանողները դա անում են,

նրանց ուշադրությունը հիմնականում կենտրոնանում է խոսքի իմաստի, այլ ոչ

թե դրա ձևի վրա: Առաջադրանքի մեկ այլ սահմանում առաջարկվել է Բայգեյթի,

Սքեհանի և Սուեյնի5 կողմից (2001), ովքեր նշում են, որ առաջադրանքը

գործունեություն է, որը պահանջում է ուսանողներին օգտագործել լեզուն՝ շեշտը

դնելով իմաստի վրա: Առաջադրանքների վրա հիմնված ուսուցման ժամանակ

առաջադրանքները օգտագործվում են նպատակային լեզվի կիրառումը

ապահովելու համար և դրանք հատուկ առաջադրանքներ չեն, այլ ընդհանուր

առաջադրանքներ են, որոնք սովորողները պետք է իրականում կատարեն

ցանկացած դեպքում: Օրինակ, օգտագործվող առաջադրանքներից մի քանիսը

կարող են ներառել աշխատանքի դիմում գրելը, սոցիալական աշխատողի հետ

զրույցը, հեռախոսի միջոցով բնակարանային տեղեկատվության ձեռքբերումը և

այլն:

Լեզվի յուրացումը առաջադրանքների վրա հիմնված ուսումնական

ծրագրերում դրդված է սովորողի կարիքից (Willis 2003): Օրինակ, պաշտոնական

նամակ գրելու անհրաժեշտությունը կստիպի աշակերտին նախևառաջ սովորել

այդ նպատակին համապատասխան լեզվական նմուշներ: Սա նշանակում է, որ

առաջադրանքի վրա հիմնված ուսուցման ժամանակ սովորողները հաճախ

օգտագործում են լեզվի տարբեր ձևեր, հմտություններ և գործառույթներ՝ ուղիղ և

փոխված ձևով, ինչը ծառայում է հաղորդակցական նպատակին։ Հետևաբար, այս

առաջադրանքները խթանում են իմաստալից խոսքի փոխանակմանը, ոչ թե

պարզապես լեզվական որոշակի կառույցների ձևին տիրապետելը։

Այսպիսով առաջադրանքները լեզվի դասարաններում այս մոտեցման

կենտրոնական բաղադրիչն են, քանի որ դրանք ապահովում են համատեքստ,

որն ակտիվացնում է ուսուցման գործընթացները և խթանում երկրորդ լեզվի

ուսուցումը: Կարևոր է նաև նշել, որ այն ենթադրում է, որ ուսուցիչը հարգում է

սովորողներին որպես անհատներ և ցանկանում է, որ նրանք հաջողության

հասնեն: Հետևաբար, այս մոտեցումը նաև հնարավորություն է տալիս

ուսուցիչներին նպաստելու աշակերտակենտրոն ուսուցման միջավայրին:

Ուսուցչի վերահսկողությունը, սպառնալիքները, պարգևները և

սահմանափակումները ուսումնառությունը խթանելու արդյունավետ միջոց չեն,

քանի որ ոչ ոքի չի կարելի ստիպել սովորել: Ուստի, եթե մենք կարողանանք

խթանել սովորելու անհրաժեշտությունը և սովորելու ցանկությունը՝ հիմնված

անվերապահ հարգանքի և փոխադարձ վստահության վրա, ուսուցումը տեղի

կունենա հաճելի և հեշտ ձևով:

Սերոբ Խաչատրյանը իր գրքում դիտարկում է ուսուցման փուլային լինելու

կարևորությունը, որտեղ օրինակ է բերված ուսուցման աստիճանակարգումը

լողավազանի պատկերով։ Ըստ այդ պատկերի ուսուցումը բաժանվում է չորս

փուլի։ Առաջին փուլը կառուցվածքային փուլն է։ Այս փուլում ուսուցումը

ուսուցչակենտրոն է, քանի որ աշակերտները դեռևս գիտելիքներ չունեն թեմայի

վերաբերյալ և ուսուցիչն է պլանավորում գործընթացը։ Պատկերավոր ասած՝

աշակերտները ամուր բռնված են լողավազանի պատից և կատարում են ուսուցչի

հրահանգները։ Երկրորդ փուլում ուսուցչի դերը նվազում, իսկ աշակերտների

ինքնուրույն գործողությունների ծավալն աճում է։ Այս փուլում աշակերտներն

արդեն ինքնուրույն տեղաշարժվում են լողավազանում, բայց ուսուցիչը դեռևս

վերահսկում է գործընթացը։ Երրորդ փուլում ուսուցիչն արդեն միայն ուղղորդող

է, և անցում է կատարվում ուսուցման աշակերտակենտրոն փուլին։ Չորրորդ

փուլում աշակերտները լիարժեք ինքնուրույն սովորողներ են, իսկ ուսուցիչը

պարզապես հետևում է նրանց և անհրաժեշտության դեպքում աջակցում

աշակերտներին։ Զուգահեռ անցկացնելով առաջադրանքի վրա հիմնված

ուսուցման մոտեցման հետ, կարելի է նկատել, որ այդ դեպքում ևս անհրաժեշտ է

ստեղծել աշակերտակենտրոն ուսուցման միջավայր, որտեղ աշակերտները

ուսուցչի ուղղորդմամբ հասնում են լեզվի կիրառման իրական կյանքին առնչվող

իրավիճակներում, այսինքն՝ ձեռք են բերում հաղորդակցական հմտություններ։

Սակայն, հետազոտությունը ցույց է տալիս, որ մենք չենք կարող

երաշխավորել, ինչ կսովորեն սովորողները և որ սա առավել լավ ձև է

նպաստելու լեզվի զարգացմանը, իսկ իրենց փորձառությունը

սահմանափակելը փոքր լեզվական կառույցների ներդրմամբ, անբնական է։

Առաջադրանքների վրա հիմնված լեզվի դասերին սովորողները լուծում են

խնդիր, որը ներառում է լեզվի իրկական կիրառումը քերականության կամ

բառապաշարի վերաբերյալ պարզ հարցեր լրացնելու փոխարեն: Դասը

բաժանվում է որոշակի փուլերի:

Նախնական, երբ ուսուցիչը ներկայացնում է թեման և

սովորողներին տալիս հստակ ցուցումներ այն մասին, թե ինչ պետք է անեն

առաջադրանքի փուլում և կարող է ուղղորդել: Նախնական փուլում

սովորողները պետք է ունենան հստակ մոդել, թե ինչ է ակնկալվում

իրենցից: Աշակերտները կարող են գրառումներ անել և ժամանակ

տրամադրել առաջադրանքի պատրաստմանը:

Աշակերտները կատարում են առաջադրանք զույգերով կամ խմբերով՝

օգտագործելով լեզվական ռեսուրսները, որոնք նրանք ունեն, իսկ

ուսուցիչը վերահսկում է և խրախուսում։ Հաջորդը զեկույցի փուլն է։

Ուսանողները պատրաստում են կարճ բանավոր կամ գրավոր զեկույց՝

դասարանին պատմելու համար, թե ինչ է տեղի ունեցել իրենց

առաջադրանքի ժամանակ: Նրանք հետո կրկնում են այն, ինչ

պատրաստվում են ասել իրենց խմբերում: Մինչդեռ ուսուցիչը հասանելի է

9



սովորողներին խորհուրդների համար, ովքեր կցանկանան պարզելու

լեզվական ցանկացած հարց։

Այնուհետև սովորողները բանավոր զեկուցում են դասարանին կամ կարդում

գրավոր զեկույցը: Ուսուցիչը ընտրում է հերթականությունը, երբ

սովորողները կներկայացնեն իրենց զեկույցները: Այս փուլում ուսուցիչը

կարող է մնացած խմբերին հրահանգներ տալ, որպեսզի աշակերտները լսեն

և կոնկրետ գործողություններ անեն:

Այնուհետև վերլուծության փուլում, ուսուցիչը ընդգծում է
համապատասխան   լեզվական

կառույցները, որպեսզի աշակերտները վերլուծեն և վերանայեն՝ նշելով

առավել գործուն խոսքային կաղապարները:

Հաջորդ փուլը գործնական է, որը բխում է սովորողների կարիքներից: Այս
փուլում սովորողները

կատարում են առաջադրանքներ, որպիսի առավել հմտանան և

ինքնավստահություն ձեռք բերեն տվյալ իրավիճակներում անսխալ

հաղորդակցվելու նպատակով:

Փորձարարական հետազոտություն

Հետազոտության համար ընտրել եմ Ծովինարի տարրական դպրոցի

4-րդ դասարանը, որտեղ սովորում են թվով 15 աշակերտ։ Անգլերեն լեզուն

ուսուցանվում է Գ․ Գասպարյանի գրքով և հավելյալ նյութերով։ Դասագիրքը

բաղկացած է մի շարք քերականական առաջադրանքներից և փոքրիկ

տեքստերից։ Դասագրքով աշխատանքը առանց հավեյալ առաջադրանքների

աշակերտներին փոխանցելը չի զարգացնում հաղորդակցական

հմտությունները, հատկապես իրական կյանքին առնչվող համատեքստում։

Ինչպես արդեն նշել ենք, աշակերտները կարող են յուրացնել նոր

բառապաշարը և լեզվական կառույցները միայն այն դեպքում, երբ

հետաքրքրված են տրված առաջադանքի շրջանակում և ունեն կարևոր

առաքելություն։

Հետազոտության նպատակը՝

Ուսումնասիրել առաջադրանքի վրա հիմնված մոտեցման

կիրառման ազդեցությունը աշակերտների հաղորդակցական

հմտությունների զարգացման վրա։

Հետազոտության խնդիրները՝

1․Մշակել տվյալ մոտեցումից բխող դասի պլան 2 դասաժամի համար և

իրականացնել տվյալ դասարանում:

2․Դիտարկել, թե որքանով է ընտրված մոտեցումը նպաստում աշակերտների

ակտիվ մասնակցությանը, հետևաբար նաև իրենց կողմից արդեն իսկ

յուրացրած խոսքային նմուշների կիրառմանը առօրյա իրավիճակներում։

Հարկ եմ համարում նշել, որ այս մոտեցումը ամբողջապես կկիրառվի վերձին

դասին, քանի որ ինչպես արդեն նշել ենք ուսուցումը ուլային բնույթ ունի և

այս մոտեցմամբ խթանելու ենք, որ սովորողներին ծանոթ բառապաշարն ու

կառույցները կիրառվեն խոսքում խնդրի լուծման հասնելու ընացքում։

Հետազոտությունը իրականացվել է հետևյալ

գործնական քայլերով։

1․ Կազմել դասի պլան յուրաքանչյուր դասի

համար: (Հավելված 1)

2. Պատրաստել սահիկաշար տարբեր հեքիաթների հերոսների
նկարներով և խաղալ

«Կռահի՛ր» խաղը։

3. Ընտրել մի քանի հայտնի հեքիաթների հերոսների, դասարանը

պատահական սկզբունքով խմբերի բաժանելու նպատակով։

4. Պատրաստել հեքիաթի ձայնագրությունը։

3. Պատրաստել հեքիաթի հիման վրա խառը նախադասություններ,

որոնք դասավորելու են վերջում, որպիսի ստուգեն որքանով են յուրացրել։

6. ԱՆցյալ անկանոն բայերը վերհիշելու և ճիշտ կիրառելու համար պատրաստել

հավելյալ աշխատանք «գտիր զույգը»

Խմբի նկարագրություն

Հետազոտական աշխատանք կատարելու համար որպես թիրախային խումբ եմ ընտրել

Ծովինարի տարրական դպրոցի 4-րդ դասարանը։ Հետազոտությունը կատարվել է 2

հաջորդաբար ընթացող դասաժամերի ընթացքում։ Դասարանում սովորում են

հիմնականում միջին կրթական առաջադիմություն ունեցող աշակերտներ։ Դասարանում

սովորում են 15 աշակերտ ։ 8 աղջիկ, 7 տղա։

Փորձարարական դաս 1

Հետազոտության ընթացքում փորձեցի կիրառել առաջադրանքի վրա հիմնված

ուսուցման մոտեցումը և ցույց տալ, թե ինչպես կարելի է ցանկացած դասի հիման վրա

կազմել համապատասխան առաջադրանք, որը հնարավորություն կընձեռի սովորողներին

կիրառել լեզուն շեշտադրելով հաղորդակցության բովանդակությունը, ոչ թե ձևը։ Քանի որ

ուսուցումը փուլային բնույթ է կրում, 4 րդ դասարանում նպատակահարմար գտա քայլ առ

քայլ հասնել նրան, որ երեխաները հաղորդակցվեն անկաշկանդ առաջադրվող իրավիճակի

շուրջ։ Ուստի առաջադրանքի վրա հիմնված մոտեցումը լիովին կիրառեցի 2-րդ դասաժամի

ընթացքում, իսկ նախորդ դասաժամի ընթացքում նախապատրաստում էի տարբեր

վարժությունների օգնությամբ անհրաժեշտ բառապաշարի ներդրմամբ։ Առաջին դասաժամի

ընթացքում աշակերտները սովորեցին խոսել հեքիաթների հիմնական հերոսների մասին և

նկարագրել նրանց, աշխատել զույգերով և զարգացնել դերերով ընթերցելու

կարողությունները, աշխատել բայերի հետ, գտնել անցյալ ձևը և նկարագրել, թե ամեն

տեսարանում ինչ եղավ՝ կիրառելով անցյալ ժամանակաձևը։

Փորձարարական դաս 2

Դասի ավարտին աշակերտները նույնպես կիրառել են անցյալ ժամանակաձևը՝

խոսելով իրենց սովորածի մասին։ 2-րդ դասաժամին խթանման փուլում հարցադրումների

միջոցով նպաստեցի աշակերտների ուշադրության կենտրոնացմանը, քանի։ Նախնական

փուլում իմ հորինած հեքիաթի միջոցով, որը ցուցադրեցի էկրանին, նրանց բացատրեցի, թե

ինչ առաջադրանք է դրված իրենց առջև։ Որպիսի առավել ուշադիր և մոտիվացված լինեին

աշակերտները այդ հեքիաթը լսելիս, իրենց բաժանեցի աշխատանք, որտեղ

նախադասություններ էին դուրս գրված այդ հեքիաթից, և իրենք պետք է լրացնեին

դրանք։

Այնուհետև բաժանեցի խմբերի պատահական սկզբունքով՝ ըստ բաժանված

քարտերի գույների։ Այս սկզբունքը տվյալ դասարանում խնդրահարույց չէր, քանի որ չկա

դժվար ներգրավվող երեխա։ Բոլորին ներկայացրեցի պահանջները, որոնք հետևյալն էին՝

գրի՛ր հեքիաթ, որոշի՛ր վերնագիրը և գլխավոր հերոսներին, կիրառի՛ր բայերը և նկարի՛ր

համապատասխան նկար, պատրաստվի՛ր ներկայացնել ամբողջ խմբով։ Այս աշխատանքի

ընթացքում շատ կարևոր է վերահսկել և օգնել աշակերտներին անհասկանալի հարցերի

դեպքում։ Այս փուլում աշակերտները ներգրավված աշխատում էին իրենց հեքիաթների

առավել յուրօրինակ և պատկերազարդ ներկայացնելու համար, նաև ոգևորված կրկնում էին

իրենց հատվածը, որ պետք է ներկայացնեին մնացած խմբերին։

Համախմբված աշխատանքի արդյունքում աշակերտները ներկայացրեցին

հետաքրքրաշարժ պատմություններ, որտեղ առավել շատ լեզվական նմուշներ էին

կիրառված։ Բոլոր խմբերը հետաքրքրությամբ լսեցին և պատասխանեցին հարցերին՝

կիրառելով ճիշտ բայաձևը։ Հետաքրքրական է նաև այն փաստը, որ վերջին փուլում, երբ

գրեցի իրենց խոսքում ի հայտ եկած որոշ սխալներ գրատախտակին, իրենք հեշտությամբ

ուղղեցին։ Ընթերցելով քարտերի վրա արված նշումները, թե ինչը հավանեցիր մյուս խմբի

աշխատանքում, հասկանալի դարձավ, որ երեխաները ըմբռնել էին բոլոր խմբերի

14



հեքիաթների իմաստները և կարողանում էին արտահայտել իրենց կարծիքը դրա

վերաբերյալ։ Այս խոսքային նմուշները ակամայից կապված են աշակերտների առօրյա

կյանքին, քանի որ նրանք սովորաբար խոսում են այս կամ այն մուլտից, նշում են ինչն են

հավանում և ինչու։

Ամփոփելով հետազոտական աշխատանքի արդյունքները՝ կարելի է փաստել, որ

առաջադրանքի վրա հիմնված մոտեցումը իսկապես հանգեցնում է իմաստի փոխանակման

առանց որի հաղորդակցություն չի կարող տեղի ունենալ:

Վերլուծություն

Ինչպես արդեն նշել էի, առաջադրանքների վրա հիմնված ուսուցման

ընթացքում սովորողները լուծում են իրենց համար համապատասխան և հետաքրքիր

առաջադրանքներ:Առաջադրանքը լուծելու համար նրանք պետք է օգտագործեն իրենց

սովորած լեզվական կառույցները, բայց չսահմանափակվեն դրանով: Նրանք օգտագործում

են լեզուն՝ առանց նկատելու, որ սովորում են։ Մի կողմից համագործակցելը և խմբում տվյալ

լեզվով վստահաբար շփվելը նպաստում է այդ լեզուն ձեռք բերելուն: Մյուս կողմից

հասակակիցներից և ուսուցիչներից դրական արձագանք ստանալն է մեծացնում սովորելու և

շփվելու վստահությունն ու մոտիվացիան:

Ամփոփելով հետազոտական աշխատանքի արդյունքները՝ կարելի է փաստել, որ

առաջադրանքի վրա հիմնված մոտեցումը իսկապես հանգեցնում է իմաստի փոխանակման

առանց որի հաղորդակցություն չի կարող տեղի ունենալ:

Տեսական և փորձարարական աշխատանքների արդյունքում պարզ դարձավ, որ լեզվի

ըմբռնումը մեծապես ընդլայնվում է, քանի որ այն իրատեսական համատեքստը, որում

աշակերտները սովորում են լեզուն, առնչվում է նրանց անձնական կյանքին, արտացոլում է

սեփական գաղափարները և պատկերացումները:

Ի վերջո, հատկանշական է փաստել, որ ցանկացած լեզվական նմուշ սովորողը կկարողանա

մտապահել, միայն այն դեպքում, երբ մոտիվացված է և տարբեր իրավիճակներում արդեն

իսկ կիրառել է:

Դասապլան-1

Ուսուցիչ՝ Աստղիկ Բադոյան

Առարկա՝ անգլերեն Ամսաթիվ Կիսամյակ I Դասարան 4

Թեմա՝ Sindrella

Օգտագործվող նյութեր՝ Գրատախտակ, կավիճ, դասագիրք, տետրեր, թեստեր, բառարան

Դասի նպատակը՝ Իմանալ`

բացահայտել անցյալ պարզ բայերը պատմության մեջ.

Տարբերեք հայտնի հեքիաթների գլխավոր հերոսներին և հիշեք վերնագրերը:

Պատմության տեսարանների նկարները դասավորի՛ր և խոսի՛ր դրանց մասին՝ կիրառելով բայի ճիշտ ձևը:

Դեր խաղացեք պատմությունը որպես իրական պատմող:

Ուսուցանման արդյունքներ, որոնք կփաստեն, որ ուսուցումը տեղի ունեցավ

Վերջնարդյունքները Կկարողանա՝

Դիտել մուլտֆիլմը և բացահայտել տարբերությունները գրքի պատմության հետ

Նկարագրել պատմվածքի հերոսներին՝ կիրառելով տրված ածականներ։

Կիրառել անցյալը պարզ այո/ոչ հարցեր և  հարցեր՝ պատմվածքի հիմնական իրադարձությունների մասին

խոսելու համար:

Գործողություննե

ր(ժամ/տևողությ

ուն)

Ուսումնական

գործունեություն

Աշակերտներ

Ուսումնական գործունեություն

Ուսուցիչ

Հարցադրումներ Կիրառվողմեթոդ (ներ)

5րոպե-սկիզբ

10րոպե-ընթացք

Բացել  դասագրքերը,

պատրաստվել  նոր

դասին:

Ներկայացնել  տնային

աշխատանքները

Պատասխանել

հարցերին

Փոխադարձ  հարցեր

տալ,  փակ հարցերին

պատասխանում են

,,ցածր,,

առաջադիմություն

ունեցող  աշակերտները՝

ստեղծելով

,,հավելյար,,  արժեքներ

Բաժանվել թիմերի

Թիմի անդամները պետք

է կարդան այն բառը, որը

ուսուցիչը գրում է

գրատախտակին և արագ

բացատրեն այն

ամբիոնին նստածին՝

կիրառելով միայն

անգլերեն:

Ողջունել  դասարանին,  ն/բ:

Ստուգել  տնային

աշխատանքները,  բացատրել

անհասկանալի  մասերը

Տալ  հարցադրումներ,

աշակերտներին  ներգրավել

դասապրոցեսին

Բաժանեք մի քանի կպչուն

գրառումներ՝ դրանք խմբերի

բաժանելու համար: Արջ

ստացողները պետք է կազմեն

«Մատնաչափիկ» կոչվող թիմ,

աստղեր ունեցողները՝

«Աստղեր»: Յուրաքանչյուր

խմբից մեկ սովորով  պետք է

նստի աթոռին և դեմ առ դեմ իր

թիմին:

գուշակել, թե որն է

դասի թեման:

Հիշեք ձեր սիրելի

հեքիաթներից մի

քանիսը։

Հարցադրումների մեթոդ

10րոպե

ներկա ձևով բայերով մի

քանի քարտ և փնտրել

տեքստում ։ գտնել դրանց

համարժեքը անցյալ

պարզ ժամանակով և

յուրաքանչյուր բայի

համար կազմել բացիկ:

Զույգերով խաղալ պատմությունը

և աշխատել թերթիկների վրա,

ինչը համապատասխան

առաջադրանք է: Նրանք պետք է

կարդան և կռահեն նոր բառերի

իմաստները, այնուհետև դրանք

համապատասխանեցնեն

նկարներին։

Սովորողներին դրդել իրենց

հայտնագործությունները

ներկայացնելիս օգտագործել

«Ես պարզեցի, որ...»:

Բոլորին ուղու վրա պահելու

համար ուսուցիչը կարող է

խնդրել ուշադրությամբ լսել այլ

խմբեր և ավելացնել այն, ինչ

նրանք չեն գրել:

Նույն խմբերին բաժանեք

ածականների խումբ  կամ

նկարագրող

արտահայտություններ և

գլխավոր հերոսների նկարները,

ապա խնդրել նրանց բառերը

Ասեք մի բան, որ

սովորել են:

Խմբային ,

համագործակցային

ուսուցում

12րոպե

5րոպե

3րոպե-ավարտ

համապատասխանեցնել

նկարներին:

Տալ նրանց որոշ ժամանակ

աշխատելու զույգերով և հարցեր

տալու, պատասխանները

ստանալու և վերջում կիսվելու

իրենց բացահայտումներով իրենց

զուգընկերոջ մասին:

Յուրաքանչյուր զույգին

հանձնարարեք նկարել

պատմության մի մասը թղթի վրա

և գրել այդ տեսարանի հետ

կապված բայեր։

Նոր թեմայի հաղորդում,

բանավոր հետադարձ կապի

տրամադրում, անհասկանալի

հատվածների բացատրություն

Գնահատում և տնային

աշխատանքի հանձնարարում

Ձեզ դուր եկավ

պատմությունը

Ի՞նչն է ձեզ

ամենաշատը դուր

եկել։

Աշխատեք

անհատական   և

տեքստի հիման վրա

գրեք 3 հարց:

Հարզադրումներ

ԳՈՒՍ

միջառարկայական

կապ(հայոց լեզու)

Տնային

աշխատանք

Առաջադրանք 5

Դասապլան-2

Ուսուցիչ՝ Աստղիկ Բադոյան

Առարկա՝ անգլերեն Ամսաթիվ Կիսամյակ I Դասարան 4

Թեմա՝ Sindrella

Օգտագործվող նյութեր՝ Գրատախտակ, կավիճ, դասագիրք, տետրեր, թեստեր, բառարան

Դասի նպատակը՝ Իմանալ`

բացահայտել անցյալ պարզ բայերը պատմության մեջ.

Տարբերեք հայտնի հեքիաթների գլխավոր հերոսներին և հիշեք վերնագրերը:

Պատմության տեսարանների նկարները դասավորի՛ր և խոսի՛ր դրանց մասին՝ կիրառելով բայի ճիշտ ձևը:

Դեր խաղացեք պատմությունը որպես իրական պատմող:

Ուսուցանման արդյունքներ, որոնք կփաստեն, որ ուսուցումը տեղի ունեցավ

Վերջնարդյունքները Կկարողանա՝

բացահայտել անցյալ պարզ բայերը պատմության մեջ.

Տարբերել հայտնի հեքիաթների գլխավոր հերոսներին և հիշել վերնագրերը:

Պատմության տեսարանների նկարները դասավորել և խոսել դրանց մասին՝ կիրառելով բայի ճիշտ ձևը:

Դեր խաղացալ՝ պատմությունը որպես իրական պատմող:

Գործողություննե

ր(ժամ/տևողությ

ուն)

Ուսումնական

գործունեություն

Աշակերտներ

Ուսումնական գործունեություն

Ուսուցիչ

Հարցադրումներ Կիրառվողմեթոդ (ներ)

5րոպե-սկիզբ

Բացել  դասագրքերը,

պատրաստվել  նոր

դասին:

Ողջունել  դասարանին,  ն/բ:

10րոպե-ընթացք

Ներկայացնել  տնային

աշխատանքները

Պատասխանել

հարցերին

Փոխադարձ  հարցեր

տալ,  փակ հարցերին

պատասխանում են

,,ցածր,,

առաջադիմություն

ունեցող  աշակերտները՝

ստեղծելով

,,հավելյար,,  արժեքներ

4 աշակերտ  կատարում

են առաջադրանքները

գրատախտակին,

մյուսները  կատարում

են  նշումներ  տետրերում

ներկա ձևով բայերով մի

քանի քարտ և փնտրել

տեքստում ։ գտնել դրանց

համարժեքը անցյալ

պարզ ժամանակով և

Ստուգել  տնային

աշխատանքները,  բացատրել

անհասկանալի  մասերը

Տալ  հարցադրումներ,

աշակերտներին  ներգրավել

դասապրոցեսին

Տալ ուղղորդող  հարցադրումներ

Զույգերով խաղալ պատմությունը

և աշխատել թերթիկների վրա,

ինչը համապատասխան

առաջադրանք է: Նրանք պետք է

կարդան և կռահեն նոր բառերի

իմաստները, այնուհետև դրանք

համապատասխանեցնեն

նկարներին։

գուշակել, թե որն է

դասի թեման:

Հիշեք ձեր սիրելի

հեքիաթներից մի

քանիսը։

Հարցադրումների մեթոդ

15րոպե

12րոպե

3րոպե-ավարտ

յուրաքանչյուր բայի

համար կազմել բացիկ:

Կատարեք ճիշտ կամ կեղծ

առաջադրանքները նույնպես

զույգերով։

Հետևել  կատարվող

աշխատանքներին,  կատարել

շտկումներ

Յուրաքանչյուր զույգին

հանձնարարեք նկարել

պատմության մի մասը թղթի վրա

և գրել այդ տեսարանի հետ

կապված բայեր։

Նոր թեմայի հաղորդում,

բանավոր հետադարձ կապի

տրամադրում, անհասկանալի

հատվածների բացատրություն

Գնահատում և տնային

աշխատանքի հանձնարարում

Ասեք մի բան, որ

սովորել են:

Տարբերակված

ուսուցում

Հարզադրումներ

ԳՈՒՍ

միջառարկայական

կապ(հայոց լեզու)

Տնային

աշխատանք

Էջ  20 վարժ. 2

